
3. Janúar 1915 varð lcyndarráð, dr. juris August 
Hernian Ferdinand Carl Goos áttræður. Pessa ó- 
venjulega afmælis óvenjulega mikils manns var auö- 
vitað minst rækilega i föðurlandi hans Danmörku, 
en þess var og viröulega getið annarstaðar á Noröur- 
löndum og víöar. Sérstaklega notuðu lagamennirnir 
tækifærið til að róma mesta og elzta lögspeking 
Noröurlanda.

Goos er fæddur 3. Jan. 1835, varð cand. juris 
1857, vann gullbeiðurspening Kaupmannahafnar há- 
skóla fyrir visindalega ritgerð 1859, varð prófessor i 
lögum 1861 og hélt þvi embætti i 30 ár. Goos heíir 
auk þess gegnt fjöldamörgum störfum i almennings 
þarfir, og gegnir mörgum enn þann dag i dag. Þannig 
heflr hann setið á þingi Dana i 35 ár, fyrst þjóðkjör- 
inn, en lengst af konungkjörinn, og nokkur ár verið 
forseti landsþingsins. Hann er og hefir ára tugum sam- 
an veriö varadómari i hæstarétti. Hann var yfirstjórn- 
ari alira danskra hegningarhúsa i fjöldamörg ár, og 
kom þar á mörgum og miklum umbótum. Hann hcfir 
lengi verið og er enn formaöur allsherjarsambands 
danskra félaga, er taka sér af mönnum eftir lokna 
refsingu. Hann er og hefir um tugi ára verið félagi 
og varaformaöur aiþjóðasambands til betrunar hegn- 
ingarföngum. Hann var kirkju- og kenslumálaráðhcrra 
rúm 3 ár, frá 1891—1894, og siöar dómsmálaráðherra 
og Islandsráðherra rúmt ár, frá 1900—1901. Hann hefir 
setið i ýmsum merkum milliþinganefndum. Má þar 
sérstaklega nefna réltarfarsnefndina frá 1868 og refsi- 
laganefndina frá 1905, og liggur stórmikið vcrk eftir 



báðar, enda var Goos aðalmaðurinn i báðum. Hann 
sat i millílandanefndinni 1908, og kom hingað til lands 
með konungi og dönskum rikisþingsmönnum sumarið 
1907. Hann er og hefir um mörg ár verið formaður 
allra blindra- og málleysingjahæla i Danmörku. Hann 
er félagi og heiðursfélagi i ýmsum vísindafélögum, 
par 'á meðal i hinu heimsfræga Inslilut de droil 
international, og hefir einu sinni verið forseti þess. 
Hann hefir oft sótt visindalega fundi og aöra fundi 
af hendi lands sins til annara landa. Sýnir þetta all, 
hvilikur hæfileikamaður Goos er, enda hefir hann 
hlotið hæstu metorð með löndum sínum og mörg 
útlend heiðursmerki. Hann er t. d. Geheimekonfer- 
cnzráö og Stórkross af Dannebrog og heiðursdoktor 
i lögum frá Uppsala háskóla.

En þó að mörg af aukastörfum Goos muni halda 
minningu hans lengi á lofti, þá munu kenslustörfin 
og sérstaklega ritstörf hans samt verða óbrotgjarnasti 
lofkösturinn yfir leiði hans.

Pað eru nú liðin fram undir 30 ár, siðan eg sá pró- 
fessor Goos fyrst. Eg man eftir þvi, eins og það hefði 
verið i gær. Hann stóö hár og þrekinn, fyrirmann- 
legur og Qaðurmagnaöur i háa kenslustólnum sinum 
og horfði yfir höfuö lærisveina sinna, fast og rólega, 
eins og hann væri aö leita aö einhverju á veggnum 
gagnvart sér, eöa öllu heldur .fyrir handan vegginn. 
Röddin var mikil og skýr, og bar meö einkennilegum 
svipbrigöum vel uppi merginn i máli hans, sem alt 
af var veigamikið og valiö að orðfæri. Goos dró 
betri hluta lærisveina sinna til sin, af þvi að undan 
handarkrika hans sást lengst, dýpst og skýrast. Þaðan 
sást bezt samhengi i slóðaslitrunum, sem hávaöa 
lagamanna hættir svo mjög til að villast á, enda trúi 
eg ekki öðru en að þökk og aðdáun vaki yfir minn- 
ingu Goos, meðan einhver lærisveina hans lifir.

Pær tilfinningar, og mikið af beinum áhrifum 

Göos, sém kennara, deyja með nemendum hans. Éri 
Goos lifir lengi eftir það. Pví valda ritverk hans. 
Liltera manel. Hann hefir skrifað eitthvað um flestar 
eða allar greinar lögfræðinnar, og alt ber pað vott 
um sömu einkennin: frumleik, viðsýni og skarpsýni. 
Fáum hefir látiö jafnvel og Goos að gera greinarmun 
aðal- og aukaatriða, og byggja með jafnmiklum skarp- 
leik og festu hugtök og skoðanir, enda eru nokkrar 
af kenningum hans orðnar almennings eign, að minsta 
kosti á Norðurlöndum, t. d. lögbrotakenning hans. 
Meðal bóka Goos mun réttarheimspekin og refsifrœdin 
einna mest rómaðar. Réttarheimspeki hans tekur 
flestum fræðibókum fram um heildsýni og djúpsýni 
(perspektiv), og refsifræði hans, sérstaklega svokall- 
aður sérstaki partur hennar, mun vera betri og á- 
reiðanlegri leiðarvisir, ekki sizt lögvörzlumönnum, 
dómurum og málaflutningsmönnum, heldur en jafnvel 
nokkur önnur samskonar bók. Veldur þvi bæði 
óvenjulegur skarpleiki höfundarins og ágætismeðferð 
á dómum. Sæmilega nýtur lagamaður mun sjaldan 
leita svo i þeirri bók, að hann finni þar ekki beina 
eða óbeina hjálp.

Og svo mikið er spunnið i þenna óvenjulega 
mann, að bann hefir fyrir örfáum árum skilað af 
sér endurskoðun refsilaganna frá 1866, og kvað hafa 
i smiðum viðauka við almenna part refsifræði sinnar.

En svo gott sem höfuð Goos er að allra dómi, 
svo gott er og hjarta hans, að dómi þeirra, sem hafa 
átt þvi láni og þeirri sæmd að fagna, að hafa nánari 
kynni af honum.

Goos hefir kent meira en helmingi lagaembættis- 
manna hér á landi, og hefði þvi, þegar af þeirri á- 
stæðu, mátt búast við þvi, að einhver hefði minst 
hans á áttræðisafmælinu. Úr þvi varð þó þvi miður 
ekki, enda vist enginn til þess kvaddur hér, svo 
sem annarstaðar á Norðurlöndum.



Pvi hefi eg, sem á bókum Goos og honum sjálf- 
um margt að þakka, nú oröiö til þess að rjúfa þögn- 
ina, i þvi trausti, aö seint sé betra en aldrei. Eg 
vona, að mér auðnist, að leggja lilið blað i sveig um 
höfuð hans á enn óvenjulegra afmæli. Aukinn aldur 
merkir þar meira starf og meiri sæmd.

Lárus H. Bjarnason.




